
Қазақстан Республикасы 

Статистика агенттігі

Төрағасының  2011 жылғы  «____»_________________ 

№__ бұйрығымен бекітілді
Қазақстан Республикасы Статистика агенттігінің тауарларды, жұмыстарды, қызметтерді мемлекеттік сатып алуды ұйымдастыру және өткізу жөніндегі ережесі
1. Жалпы ережелер
1. Қазақстан Республикасы Статистика агенттігінің тауарларды, жұмыстарды, қызметтерді мемлекеттік сатып алуды ұйымдастыру және өткізу жөніндегі ережесі (бұдан әрі – Ереже) «Мемлекеттік сатып алу туралы» Қазақстан Республикасы Заңының (бұдан әрі – Заң), Қазақстан Республикасы Үкіметінің 2007 жылғы 27 желтоқсандағы №1301 қаулысымен бекітілген мемлекеттік тауарлар, жұмыстар мен қызметтерді сатып алуды ұйымдастыру және өткізу ережесі негізінде Қазақстан Республикасы Статистика агенттігінде (бұдан әрі – Агенттік) тауарлар, жұмыстар мен қызметтерді мемлекеттік сатып алу үдерісін тәртіпке келтіру мақсатында әзірленді.
2. Агенттікте тауарларды, жұмыстар мен қызметтерді мемлекеттік сатып алуды ұйымдастыру және өткізуге жауапты Қаржы және құжаттамалық қамтамасыз ету департаменті (бұдан әрі – Департамент) болып табылады.

2. Мемлекеттік сатып алуды жоспарлау
3. Агенттіктің мұқтаждығы үшін тауарларды, жұмыстар мен қызметтерді мемлекеттік сатып алу мемлекеттік сатып алудың бекітілген Жоспарына  (бұдан әрі –Жоспар) сәйкес жүзеге асырылады.
4. Мемлекеттік сатып алу жоспарының жобасында әрбір қаржылық жылға қарастырылған бөлінген сома негізінде жылдар бойынша бөлініске және кестеге сәйкес Заңның 4-бабында қарастырылған жағдайларды қоспағанда, мемлекеттік сатып алуды жүзеге асыру үшін бөлінген соманы қоса, тауарлар, жұмыстар мен қызметтер номенклатурасы және мемлекеттік сатып алуды жүзеге асыру мерзімі, тауарларды жеткізудің жоспарланған мерзімі мен орны, жұмысты орындау, қызмет көрсету, тауарларды жеткізудің жоспарланған мерзімі көрсетіледі және құзіреті жоспарда қарастырылған Агенттіктің құрылымдық бөлімшелеріне келісуге ұсынылады.
1) Мемлекеттік сатып алу Жоспары www.stat.gov.kz интернет аймағында орналастырылады.
5. Жоспар келесі қаржылық жылға бюджет бекітілген күннен бастап он жұмыс күні ішінде жауапты хатшыға бекіту үшін ұсынылады.
6. Жоспарға өзгерістер енгізу қажет болған жағдайда Департамент міндеттемелер мен төлемдер бойынша қаржыландыру жоспарына өзгерістер енгізеді. 

3. Сарапшыны, сараптамалық комиссияны тарту
7. Қажет болған жағдайда жауапты хатшының шешімімен сатып  алынатын тауарлар, қызметтер мен жұмыстардың техникалық ерекшелігі мен (немесе) техникалық тапсырманы әзірлеуге және (немесе) әлеуетті жеткізуші ұсынысының сатып алынатын тауарлар, қызметтер мен жұмыстардың техникалық ерекшелігіне сәйкестігіне қатысты сараптамалық қорытынды дайындау үшін сараптамалық комиссия құрылады немесе сараптамашы белгіленеді.
8. Агенттікте тиісті бейіннің мамандары болмаған жағдайда Заңның 25-бабының 2-тармағымен бекітілген тәртіпте сатып алынатын тауарлар, қызметтер мен жұмыстардың мамандануына сәйкес келетін өзге де мамандар сарапшы ретінде жұмысқа тартылады.
4. Конкурс тәсілімен мемлекеттік сатып алуды ұйымдастыру және өткізу
9. Конкурс тәсілімен мемлекеттік сатып алу рәсімдері Заңның 3-тарауына сәйкес жүзеге асырылады.

10. Конкурс тәсілімен тауарларды, жұмыстар мен қызметтерді мемлекеттік сатып алуды жүргізу туралы бұйрық келесі іс-шараларды ескеруі қажет:

1) конкурстық құжаттамалар жобасын бекіту;  

2) қажеттілікке қарай сараптамалық комиссия (сарапшы) құрамын қалыптастыру және бекіту;

3) конкурстық комиссия мен хатшы құрамын қалыптастыру және бекіту.
5. Баға ұсынымын сұрау тәсілімен мемлекеттік сатып алуды ұйымдастыру және өткізу
11. Баға ұсынымын сұрау тәсілімен мемлекеттік сатып алу Заңның 30-бабында қарастырылған жағдайда жүзеге асырылады.
12. Баға ұсынымын сұрау тәсілімен мемлекеттік сатып алу рәсімі Заңның 30 және 31-баптарына сәйкес жүзеге асырылады.
6. Бiр көзден сатып алу тәсiлiмен мемлекеттік сатып алуды жүзеге асыру 

13. Бiр көзден сатып алу тәсiлi Заңның 32-бабында қарастырылған жағдайда қолданылады.
14. Бір көзден сатып алу тәсілімен тауарлар, жұмыстар мен қызметтерді мемлекеттік сатып алуды ұйымдастыру және өткізу Ереженің 142-тармағына сәйкес жүзеге асырылады.
15. Тауарлар, жұмыстар мен қызметтерді бір көзден сатып алу тәсілімен мемлекеттік сатып алуды өткізу туралы бұйрық қажеттілігіне қарай сараптамалық комиссияның (сарапшы) құрамын құру және бекітуді қарастырады.

16. Әлеуетті жеткізушіге жіберілген шақыруда Заңның 33-бабының 1-тармағында қарастырылған мәліметтер қамтылуы тиіс.

17. Әлеуетті жеткізуші бір көзден сатып алу тәсілімен өткізілетін мемлекеттік сатып алуға қатысудан бас тартқан жағдайда мемлекеттік сатып алу ашық конкурс тәсілімен өткізіледі. 

7. Заң нормасын қолданусыз мемлекеттік сатып алуды жүзеге асыру
18. Заң нормаларын қолданусыз мемлекеттік сатып алу Заңның 4-бабында қарастырылған жағдайда қолданылады.
8. Мемлекеттік сатып алу туралы шарт жасасу және орындау

19. Тауарлар, жұмыстар мен қызметтерді мемлекеттік сатып алу туралы шарт жасасу рәсімдерін Заңның 37-бабына сәйкес Департамент ұйымдастырады. Шарт жасасуды жауапты хатшы немесе қол қою жолымен оның міндетін атқарушы жүзеге асырады.
20. Тауарлар, жұмыстар мен қызметтерді және олардың техникалық талаптарға сәйкестігін сәйкестендіру мақсатында жеткізілген тауарлардың, орындалған жұмыстардың, көрсетілген қызметтердің қабылдау – тапсыру актісіне сатып алынатын тауарлар, жұмыстар мен қызметтер құзіретіне қатысты Агенттіктің құрылымдық бөлімшелері басшылары тапсырыс берушісінің атынан қол қойылады, одан кейін жауапты хатшымен немесе жауапты хатшының міндетін атқарушымен бекітіледі. 
21. Тауарлар, жұмыстар мен қызметтерді жеткізу орны Агенттіктің аумақтық органдары болған жағдайда, онда олардың басшылары Агенттіктің жіберген техникалық ерекшелігі негізінде алынған тауарлар, жұмыстар мен қызметтерді алғанын және оған наразылық жоқ екендігін растайтын құжаттарға қол қойып, оны Агенттікке жолдайды.
22. Тауарлар, жұмыстар мен қызметтерді жеткізу орны өзге орындар болған жағдайда, онда олардың басшылары Агенттіктің жіберген техникалық ерекшелігі негізінде алынған тауарлар, жұмыстар мен қызметтерді алғанын және оған наразылық жоқ екендігін қол қойып, оны Агенттікке жолдайды.

23. Осы Ереженің 20 және 21-тармақтарында көрсетілген құжаттардың негізінде осы Ереженің 19-тармағында белгіленген тәртіпте жеткізілген тауарлар, орындалған жұмыстар мен көрсетілген қызметтерді қабылдау – тапсыру актісі  жасалады.
24. Мемлекеттік сатып алу туралы шарттың орындалуын бақылауды Департамент жүзеге асырады.
9. Агенттікте мемлекеттік сатып алуды жоспарлау және іске асыру барысында орындалатын лауазымды тұлғалар мен Агенттік бөлімшелерінің функциялары
25. Агенттікте мемлекеттік сатып алу саласында Қазақстан Республикасы Статистика агенттігі жауапты хатшысының (бұдан әрі – жауапты хатшы) функциясы:

1) тауарлар, жұмыстар мен қызметтерді сатып алу Жоспарын бекітеді (немесе нақтыланған мемлекеттік сатып алу жоспарын);
2) Қажет болған жағдайда алынатын тауарлар, жұмыстар мен қызметтердің техникалық ерекшелігіне әлеуетті жеткізушінің  ұсыныстарының сәйкестігіне қатысты сараптамалық қорытындыны дайындау үшін және (немесе) сатып алынатын тауарлар, жұмыстар мен қызметтердің техникалық ерекшелігін және (немесе) техникалық тапсырманы әзірлеуге қатысу үшін тартылатын сараптамалық комиссияны не болмаса сарапшыны бекітеді.
3) конкурстық комиссияны құру туралы шешім қабылдайды;
4) конкурстық құжаттаманы бекітеді;
5) бір көзден сатып алу тәсілімен мемлекеттік сатып алуды жүзеге асыру барысында мемлекеттік сатып алуға қатысу жөнінде өтінішпен әлеуетті жеткізушіге шақыру жолдау туралы шешім қабылдайды. 
6) мемлекеттік сатып алу туралы шарт жобаларына қол қояды;
7) сатып алынатын тауарлар, жұмыстар мен қызметтердің қабылдау-тапсыру актілерін бекітеді;
26. Агенттік Төрағасының орынбасарлары Агенттіктегі мемлекеттік сатып алу саласында келесі функцияларды жүзеге асырады:
1) бейіні өзі басшылық ететін құрылымдық бөлімшелердің құзіретіне қатысты болған жағдайда тауарлар, жұмыстар мен қызметтер бойынша мемлекеттік сатып алу Жоспарын келіседі;
2) сатып алынатын тауарлар, жұмыстар мен қызметтер құзіретіне қатысты  құрылымдық бөлімшелердің ұсынған мемлекеттік сатып алу бойынша техникалық ерекшеліктерге келіседі;
3) мемлекеттік сатып алу туралы бұйрық жобаларын келіседі;
4) Ереженің 29-тармағына сәйкес өзі басшылық ететін мәселелер бойынша конкурстық комиссияға төрағалық етеді немесе қатысады.  
5) өздері төраға немесе мүшелері болып табылатын конкурстық комиссия отырысының хаттамасына қол қояды (қайта қол қояды).

27. Мемлекеттік сатып алу саласында Департаменттің функциясы:

1) ұсынылған бюджеттік өтінімді сақтаумен Агенттіктің қаржыландыру жоспары мен бюджеттік бағдарламалар құжатына сәйкес Жоспар құрастырады, әзірлейді;

2) жауапты хатшымен немесе жауапты хатшының міндетін атқарушымен бекітілген жоспарды бекітілген күнінен бастап бес жұмыс күні ішінде уәкілетті органға жолдайды, мемлекеттік сатып алуды өткізу туралы хабарландыруды, мемлекеттік сатып алу туралы шарт жобаларын мемлекеттік сатып алу веб-порталына орналастырады;
3) Агенттіктің құрылымдық бөлімшесіне (қажеттілігіне қарай) Агенттіктің веб-сайтына орналастыру үшін  жоспарды, мемлекеттік сатып алуды жүзеге асыру туралы хабарландыруды, мемлекеттік сатып алу бойынша хаттамаларды, конкурстық құжаттамаларды жолдайды;

4) Агенттіктің қаржыландыру жоспарына сәйкес осы затты сатып алудың негіздемесі болған жағдайда Жоспарына өзгерістер енгізу туралы ұсыныстарды қарастырады;
5) сатып алынатын тауарлар, қызметтер мен жұмыстар құзіретіне қатысты құрылымдық бөлімшелердің ұсынған нақтыланған тауарлар, қызметтер мен жұмыстардың қысқаша сипаттамасы (техникалық жағдайын көрсетумен) негізінде баға ұсынысын сұрау тәсілімен мемлекеттік сатып алуды жүргізу туралы хабарландыруды дайындайды;

6) құндылық ұсынысына тиісті сұрауға арналған негіздеме құрылымдық бөлімшелер мен ұсынылғанда, қазіреті шегінде тиісті тауарларды, жұмыстары, қызметтерді, тауарларға анықталған қысқа негіздеме (техникалық қызметі көрсетілген) жұмыстарды, қызметтерді мемлекеттік сатып алу туралы жариялауға дайындайды;
7) мемлекеттік сатып алуды өткізу туралы бұйрық жобасына келесі жолдармен келіседі:

а) конкурстық құжаттама қамтитын ұсынылған мәліметтерді бекіту үшін (осы конкурста сатып алынатын тауарлар, жұмыстар мен қызметтер саны, мерзімі, техникалық ерекшелігі) сатып алынатын тауарлар, жұмыстар мен қызметтер құзіретіне қатысты құрылымдық бөлімшелермен (қарастыру мерзімі – бір жұмыс күнінен артық емес);
б) бұйрық жобасын, сондай-ақ конкурстық құжаттаманың мемлекеттік сатып алу саласындағы заңнамаға сәйкестігін, ұсынылған мәтіннің  сәйкестігін заң сараптамасынан өткізу үшін аударманы жүзеге асыратын заң қызметі мен құрылымдық бөлімшелер (Қазақстан Республикасы Статистика агенттігінің 2010 жылғы №151 бұйрығымен бекітілген Қазақстан Республикасы Статистика агенттігінің регламентіне (бұдан әрі –Регламент) сәйкес қарастыру мерзімі үш жұмыс күнінен артық емес); 

в) Агенттік Төрағасының орынбасарларымен – екі жұмыс күнінен артық емес;

8) «Мемлекеттік сатып алу туралы» Қазақстан Республикасы Заңының 34-бабы 1-тармағының талаптарына сәйкес бір көзден сатып алу тәсілімен мемлекеттік сатып алу хаттамасының жобасын құрастырады;

9) мемлекеттік сатып алу туралы есептілікті ұсынады;

10) Қазақстан Республикасының заңнамаларында қарастырылған өзге де функцияларды жүзеге асырады;

28. Мемлекеттік сатып алу саласында Агенттіктің құрылымдық бөлімшелерінің функциялары:

1) бюджеттік өтінім дайындаған кезде сатып алынатын тауарлар, қызметтер мен жұмыстардың қысқаша техникалық сипаттамасын әзірлейді;

2) жоспарда құзіреті қарастырылған құрылымдық бөлімшелер басшыларының қолы қойылған мемлекеттік сатып алу жоспарының жобасын келісуге алған күннен бастап бір күннен кешіктірмей қарастырады және қол қояды.

3) Жоспарға өзгертулер енгізу қажет болған жағдайда Жауапты хатшыға қажеттілікті негіздеумен және есептермен ұсыныс енгізеді.

4) құзіреттіліктеріне құрылымдық бөлімшелер басшылары сатып алынатын тауарлар, жұмыстар мен қызметтер қатысты болатын осы конкурста енгізілетін ескертулер мен ұсыныстарды есепке ала отырып, нақтыланған техникалық ерекшеліктерге қол қояды.
5) сатып алынатын тауарлар, жұмыстар мен қызметтердің техникалық ерекшелігін дайындаған кезде құрылымдық бөлімшелердің құзіретіне кіретін сатып алынатын тауарлар, жұмыстар мен қызметтердің қысқаша техникалық мінездемесін нақтылайды.
6) құзіреттіліктеріне сатып алынатын тауарлар, жұмыстар мен қызметтер қатысты болатын құрылымдық бөлімшелер басшылары мемлекеттік сатып алуды өткізу туралы бұйрық жобасына келіседі.
7) құзіреттіліктеріне сатып алынатын тауарлар, жұмыстар мен қызметтер қатысты болатын  құрылымдық бөлімшелердің басшылары шарт жобасына келіседі және қол қояды.

8) құзіреттіліктеріне мемлекеттік сатып алу қатысты болатын құрылымдық бөлімшелер басшылары жеткізілген тауарларды, орындалған жұмыстарды, көрсетілген қызметтерді қабылдайды және қабылдау - тапсыру актісіне қол қояды.
10. Жауапкершілік
29. Департамент жауапкершілігі: 
1) Департамент мемлекеттік сатып алулар бойынша жоспарланған номенклатуралар мен есептіліктің дұрыс құрылуына, дәйектілігіне және құзыретті органға уақтылы ұсынылуына жауапты.

2) Департамент (Мемлекеттік сатып алу басқармасы) мемлекеттік сатып алу рәсімін өткізуге жауапты.

30. Техникалық ерекшеліктердің толықтығы мен дәйектілігіне жауапты құзіретіне сатып алынатын тауарлар, жұмыстар мен қызметтер қатысты құрылымдық бөлімшелер болып табылады.
31. Қабылдау – тапсыру актісі бекітілгеннен кейін нақты жеткізілген тауарларға, көрсетілген қызметтерге, орындалған жұмыстарға тікелей жауапты қабылдау - тапсыру актісіне қол қойған басшының құрылымдық бөлімшесі болып табылады.

